
Ganesha Stuti by Mudgala

గణేశస్తుతిః ముద్గలకృతా

శ్రీగణేశాయ  నమః ।
శౌనక ఉవాచ ।
కథం స్తుతిః కృతా తేన గణేశస్య మహాత్మనః ।
తాం మే వద మహాభాగ సర్వజ్ఞోఽసి  మతో బుధైః  ॥ ౧॥
సూత ఉవాచ ।
భవతే కథయిష్యామి భావయుక్తేన చేతసా ।
స్తుతిం కృతాం గణేశస్య ముద్గలేన  చ తాం మునే ॥ ౨॥
ముద్గల  ఉవాచ ।
కిం స్తౌమి త్వాం గణాధ్యక్ష వేదైః  స్తోతుం న శక్యతే ।
బ్రహ్మాదిభిశ్చ  యోగీన్ద్రైర్యథామతి  చ వచ్మి భోః ॥ ౩॥
త్వద్దర్శనప్రభావేణ   శక్తోఽస్మి న చ సంశయః ।
త్వదనుగ్రహతః  సర్వే స్తోతుం శక్తా భవన్తి వై ॥ ౪॥
నమస్తే గణేశాయ సర్వాదిభూమ్నే పరేషాం పరేశాయ వేదాతిగాయ ।
పరం మాయినే మాయినాం మోహదాత్రే హ్యగణ్యాయ గణ్యాయ తే వై నమస్తే ॥ ౫॥
పురాణాదిశాస్త్రైః  సదా సంస్తుతాయ శివాయైః  సురేన్ద్రైర్నమస్తే  స్తుతాయ ।
అనాద్యన్తమధ్యాదిభేదైర్విహీనాయ  నానామయాయాస్తు సర్వేశ్వరాయ ॥ ౬॥
నమో లక్షవేదాష్టయోనిప్రచారతదాకారరూపాయ  యోగేనయోగిన్ ।
నమో హ్యన్నభూతాయ సర్వాకరాయ కలానన్తరూపాయ పుష్టిప్రదాయ   ॥ ౭॥
నమోభూమిరూపాయ నానాప్రభేదధరాయాథ  ధారాయ నిత్యాయ తేఽస్తు ।
జలాధిస్వరూపాయ తృప్తిప్రదాయ  తదాకారహీనాయ సారాయ ధామ్నే ॥ ౮॥
నమస్తేజసాం ద్యోతరూపాయ ఢుణ్ఢే ప్రకాశాయ  భోక్త్రే చ సర్వస్థితాయ  ।
నమో వాయురూపాయ తే చాలకాయ ప్రచారస్వరూపాయ  భిన్నాయ తస్మాత్ ॥ ౯॥
నమః స్వస్వరూపాయ దీప్తాయ పూర్ణప్రకాశాయ  భూతాదికబ్రహ్మదాత్రే  ।

నమః స్థూలభోగస్వరూపాయ  జాగ్రన్మయాయ  ప్రభో  రాజసాయాథ తేఽస్తు ॥ ౧౦॥
నమః స్వమమాయామయాయాపిసూక్ష్మస్వరూపాయ సర్వాన్తరే సంస్థితాయ  ।
నమః కారణాయోభయబ్రహ్మదాయ  సమాయాపి సౌషుప్తభోగిన్నమస్తే ॥ ౧౧॥
నమశ్చేతనాధారరూపాయ తేఽస్తు ప్రయత్నప్రదాయ   త్రిభోగప్రదాయ   ।
గుణేశాయ చైతన్యధారాయ  తేఽస్తు నమో నాదరూపాయ కాలాయ చాత్మన్ ॥ ౧౨॥
నమో బిన్దురూపాయ  వక్రాననాయ  నమో దేహమాయావిహారాయ తుభ్యమ్ ।
నమశ్చిత్స్వరూపాయ సోఽహంప్రదాయ  నిరాకారదేహిస్వరూపాయ తేఽస్తు ॥ ౧౩॥
సదా హ్యేకదన్తాయ జన్మాతిగాయ పరాయాథ శూన్యాయ దైత్యాన్తకాయ  ।
మదాదేశ్చ శత్రో మహాగ్బుధ్వజాయ నమోఽనాదిసిద్ధాయ  మాయాధరాయ ॥ ౧౪॥
నమో జ్ఞానరూపాయ  నానావిహారప్రదాయాథ  పూర్ణాయ  సర్వత్రగాయ  ।
నమో మాయిమాయాదిభేదాకరాయ సదా బోధరూపాయ తే వై మహాత్మన్ ॥ ౧౫॥
నమః సాఙ్ఖ్యరూపాయ  వై దేహినాం వై పరాయ స్వసమ్భోగహీనాయ దేవ ।
సదా కేవలబ్రహ్మభూతాయ  తేఽస్తు నమో జ్ఞానహీనాయ  మేధామయాయ ॥ ౧౬॥
నమః స్వస్వరూపాయ చానన్దదాయ  సమాధిస్వరూపాయమౌనాత్మకాయ ।
స్వసంవేద్యయోగేన లభ్యాయ తేఽస్తు వినాత్మప్రబోధాయ  సర్వాధిపాయ ॥ ౧౭॥
నమః పఞ్చపఞ్చాదిమాయాకరాయ చతుర్ధా చతుర్ధా విభిన్నాయ ధర్మిన్ ।
అసద్రూపకాయాఽథ  శక్త్యాత్మకాయ నమోఽభేదభేదాదినానాత్మకాయ ॥ ౧౮॥
నమః సత్స్వరూపాయసూర్యాత్మకాయ సదాత్మప్రబోధాయ మాయాధరాయ ।
అఖణ్డామృతాయాద్వితీయాయ  తేఽస్తు సదా కాలకాలాయమోక్షప్రదాయ  ॥ ౧౯॥
నమో విష్ణురూపాయ  చానన్దదాయ  సమాయ స్వమాయోభయస్రష్ట్ర   ఏవ ।
అనన్తాయ భేదాదిహీనాయ భృమ్నే సదా భేదరూపాయ సర్వాత్మకాయ ॥ ౨౦॥
నమః శమ్భురూపాయ నేతిప్రదాయ  సదా మోహహీనాయ చ త్ర్యమ్బకాయ  ।
త్రిధా  మాయయాభాసితుర్యస్వరూపపరబ్రహ్మరూపాయ  తే ధూమ్రవర్ణ  ॥ ౨౧॥
చతుర్ణామభేదాయ  సంయోగకారిన్ స్వసంవేద్యభావేన విఘ్నాధిపాయ ।
స్వభక్తమ్య పక్షే సదా సంస్థితాయ  గణాధీశ హన్త్రే మహాదైత్యకానామ్  ॥ ౨౨॥
నమః కర్మరూపాయ కర్మాదికర్త్రే జనానాం స్వకర్మాదినా భోగదాత్రే ।
నమో జ్ఞానరూపాయ  నిఃసఙ్గదాయ  సదా కర్మహీనాయ తే కేవలాయ ॥ ౨౩॥

నమస్తే సమానప్రదాయోభయాయ  సమాయాఽథయోగేన చానన్దదాయ  ।
నమః సాహజబ్రహ్మభూయప్రదాయ   త్రిధామ్నే  త్రిహీనాయ  సన్తోషదాయ ॥ ౨౪॥
చతుర్ధా స్థితీనాం  సదా పాలకాయ నిజాత్మస్వరూపాయ సంయోగకాగ్ని ।
అపారాయ నానా చతుర్ణాం  సమూహేష్వధీశాయ హేరమ్బ తుభ్యం నమస్తే ॥ ౨౫॥
అయోగాయమాయావిహీనాయ తుభ్యం నమస్తే నిరానన్దరూపాయ  నిత్యమ్ ।
నివృత్తిస్వరూపాయ భిన్నాయ తేఽస్తు నమోయోగరూపాసమాధిస్థితాయ  ॥ ౨౬॥
నమోయోగశాన్తిస్వరూపాయ శాన్తిప్రదాత్రే  గణేశాయయోగాయ తుభ్యమ్ ।
సదా బ్రహ్మణాం  బ్రహ్మదాత్రేఽఖిలేశ   గణానాం పతే జ్యేష్ఠరాజాయ  తేఽస్తు ॥ ౨౭॥
నమో బ్రహ్మణే  సృష్టికర్త్రే  సదా వై రజోధారిణే వేదశాస్త్రాదికర్త్రే  ।
సదా సృష్టిహీనాయ  సామ్యాయ ధామ్నే నమోమాయినే మధ్యవృత్తిస్థితాయ  ॥ ౨౮॥
నమః సత్వరూపాయ విష్ణుప్రభేదాజ్జగత్పాలకాయాథ    మాయాధరాయ ।
నమః సత్త్వహీనాయ సర్వాతిగాయ కవీనాం పతే విఘ్నహన్త్రే నమస్తే ॥ ౨౯॥
నమస్తామసాయాఽథ సంహారకర్త్రే త్రినేత్రప్రదీపాయ    శక్తేర్ధరాయ  ।
సదా కాలరూపాయ కైలాసదాయ  తమోహీనరూపాయ లమ్బోదరాయ ॥ ౩౦॥
నమః కర్మణాం మూలబీజాయ తేఽస్తు నమో భానురూపాయ తేజోమయాయ ।
త్రికాలాదిబోధాయ సూర్యాయభూమ్నే ప్రకాశైవిహీనాయ   హేరమ్బ తేఽస్తు ॥ ౩౧॥
నమః శక్తిరూపాయ మోహప్రదాయ  క్రియాధారభూతాయ  నానాభ్రమాయ  ।
అనన్తస్వరూపాధిలీలాధరాయ నమః శక్తిహీనాయ  సిద్ధీశ  తుభ్యమ్ ॥ ౩౨॥
నమశ్చన్ద్రరూపాయ  పుష్టిప్రదాయ   కలాభిస్త్రిలోకస్థభూతాదికేభ్యః   ।
సుధాధారకాయాఽథ నక్షత్రకాదిప్రకాశాయ   తే హ్యన్నహీనాయ ఢుణ్ఢే ॥ ౩౩॥
నమః కామరూపాయ కామారయే తే నమస్తే గజాకారతుణ్డాయ  తుభ్యమ్ ।
హరీన్ద్రాదిదేవైః   సదా సంస్తుతాయ శుకాద్యైర్మహద్భిశ్చ  వన్ద్యాయ  తేఽస్తు ॥ ౩౪॥
అనిత్యాయ నిత్యాయ దేవేశ దేవ సకామాయ నిష్కామభావప్రదాయ  ।
సదా సర్వపూజ్యాయ సర్వాధిపాయ జలేశేన్ద్రశేషాదిభిః  సంస్తుతాయ ॥ ౩౫॥
నమః కాశ్యపాయాఽథ వై కాపిలాయ వరేణ్యస్య పుత్రాయ  పారాశరాయ ।
నమః శమ్భుపుత్రాయ  పార్శ్వాత్మజాయ నమో భక్తిభోక్త్రే గణాధీశ తేఽస్తు ॥ ౩౬॥
నమో మాధవస్త్రీసుతాయాఽథ  తుభ్యం నమః సర్వమాత్రే నమః సర్వపిత్రే ।
నమః సర్వపుత్రాయ  సర్వాత్మకాయ నమః సర్వసర్వాయ నానామయాయ ॥ ౩౭॥

నమః పాశధారిన్ నమో దన్తధారిన్ సృణిం బిభృతే వై సదానన్దదాయిన్  ।
నమః పుత్రపౌత్రాది   రాజ్యప్రదాత్రే  నమో భుక్తిముక్తిప్రదాయాఽథ  తుభ్యమ్ ॥ ౩౮॥
నమోఽనన్తశక్తే  గుణానామధీశ మయూరేశయోగేశ మాయేశ తుభ్యమ్ ।
నమోఽవ్యక్తసువ్యక్తరూపాయ  దన్తిన్ గజాకారసాకారమోహాయ తేఽస్తు ॥ ౩౯॥
నమో హ్యేకరూపాయ నానాప్రభేదాదయే  విఘ్నపాలాయ శుణ్డాధరాయ  ।
అనాథాయ నాథాయ దేవాదికానాం నివాసాయ సర్వాత్మనాం తే నమో వై ॥ ౪౦॥
నమస్త్వంపదాకారదేహాయ తుభ్యం నమస్తత్పదాకారతుణ్డాయ  తేఽస్తు ।
తయోరేకభావాఽసిరూపప్రయుక్తశరీరాయ  సాక్షాత్ సుధామ్నే నమస్తే ॥ ౪౧॥
నమో వామభాగేన సిద్ధిస్వరూపాధృతామోహమాయాజనానాం  జనిత్రీ ।
సదా బుద్ధిరూపా  ధృతా దక్షిణాఙ్గే న పుంస్త్రీస్వరూపాఽసిరూపాయ  తేఽస్తు ॥ ౪౨॥
నమో భ్రామరీ  త్వంపదాధారశక్తిః సదా తత్పదా కామదాత్రీ హ్యభేదా ।
తయోరేకభావే స్వసంవేద్యనామ్ని పురే మస్తకే వాసకారింశ్చ తాసామ్ ॥ ౪౩॥
అఖణ్డామృతం  యత్ర తోయం సుతామ్రం  సముద్రే స్థితం  చేక్షుసంజ్ఞే నమస్తే ।
నిరాధారరూపే చ పానేన తస్య న పుంస్త్రీప్రదాయాఽత్ర   ఖేలంశ్చ తేఽస్తు ॥ ౪౪॥
జనానాం సదా త్ర్యక్షరం  శ‍ృణ్వతాం చ గణేశేతి చానన్దదాయిన్నమస్తే  ।
సకృజ్జల్పతాం  జన్మమృత్యూ న తేషామపారప్రధామ్నే  చ ఢుణ్ఢీశ్వరాయ  ॥ ౪౫॥
తవోపాసకా బ్రహ్మభూతా  న చిత్రం  జనేభ్యశ్చ సంస్పర్శనైర్బ్రహ్మదా  వై ।
సురేన్ద్రాదిపూజ్యా  గణేశస్వరూపా భవయుర్నమస్తే నమస్తే గణేశ ॥ ౪౬॥
సూత ఉవాచ ।
ఇతి స్తుత్వా గణేశానం ముద్గలో  మౌనధారకః ।
పాదౌ ధృత్వా గణేశస్య పతితో దణ్డవత్  క్షితౌ ॥ ౪౭॥
సముత్థాప్య  స్వభక్తం తం సస్వజే పరమాదరాత్ ।
గజాననః ప్రసన్నాత్మా  తమువాచ మహామునిమ్ ॥ ౪౮॥
గణేశ ఉవాచ ।
త్వయా స్తోత్రం  కృతం యచ్చ మదీయం మమ సన్నిధౌ ।
స్తోత్రోత్తమం   ప్రవిఖ్యాతం  భవిష్యతి న సంశయః ॥ ౪౯॥
స్తోత్రోత్తమేన   మాం స్తౌతి తస్మై  ముక్తిం సభుక్తికామ్ ।

దదామి దృఢభక్తిం చ మదీయాం నాత్ర సంశయః ॥ ౫౦॥
న సఙ్కటం న రోగం చ ప్రాప్నోతి  స నరోత్తమః ।
పుత్రపౌత్రాదికం   సర్వం ధనం ధాన్యం దదామి వై ॥ ౫౧॥
మారణోచ్చాటనాదీని నశ్యన్తి పఠనేన చ ।
ఏకవింశతివారం చ తథా నావద్దినావధి  ॥ ౫౨॥
కారాగృహాదిజాః పీడా నశ్యన్తి పఠనేన చ ।
మనసేప్సితమాప్నోతి నరో మే పరమప్రియః  ॥ ౫౩॥
త్వం తు మత్తో వరాన్ బ్రూహి  దాస్యేఽహం భక్తియన్త్రితః  ।
త్వత్సమో నాస్తి భావజ్ఞో వశే తేఽహం సదా స్థితః  ॥ ౫౪॥
ఇతి శ్రీముద్గలకృతా   గణేశస్తుతిః సమాప్తా । ౧.౨౧

